
	№
	Иргэн, хуулийн этгээд
	Саналын томьёолол
	Хуулийн төсөлд тусгасан байдал, тайлбар

	1. Төрийн бус байгууллага, хуулийн этгээдээс ирүүлсэн санал

	1
	Ажил олгогч эздийн нэгдсэн холбоо
/2022.12.09, 03/560/
	1. Энэхүү хуулийн төслийн 3 дугаар зүйлийн 3.1.1 дахь заалт дахь “...нийгмийн халамжийн сангаас олгох олгох тэтгэвэр” гэсэн үгийг хасаж оронд нь “...суурь тэтгэвэр” гэсэн үгээр өөрчлөх саналтай байна. Суурь тэтгэвэр олгох хугацааг 2030 оноос олгож эхлэхээр хуульд зааж болох юм. Нийгмийн халамжийн суурь тэтгэврийн тогтолцоо гэж тооцож хуульчилж болохгүй. Учир нь үндсэн хуулийн зөрчилд орно. Хэрвээ нийгмийн халамжийг суурь тэтгэвэр гэж үзвэл нийгмийн халамжийн хуулийн нэрийг суурь тэтгэвэр болгон өөрчлөх нь зүйтэй.
	Олон улсад суурь тэтгэвэр гэдэгт нийгмийн халамжийн сангаас олгох тэтгэврийг хамааруулан авч үзэх туршлага цөөнгүй байдаг бөгөөд нийгмийн халамжийн тэтгэврийг нийгмийн даатгалын сангаас тэтгэвэр авах эрх үүсээгүй ганц бие ахмад настан, хөгжлийн бэрхшээлтэй иргэд, тэжээгч нь нас барсан хагас болон бүтэн өнчин хүүхдүүд гэх зэрэг нийгмийн зүгээс анхаарал халамж зайлшгүй шаардлагатай иргэнд олгож байгаа юм. Түүнчлэн бусад улс орнуудад шимтгэлд суурилаагүй ахмад настны тэтгэврийн хэмжээ тухайн ахмад настны амьжиргааны түвшинтэй уялддаг бөгөөд аль болох амьжиргааны доод түвшингээс багагүй байдаг байна. Иймээс нийгмийн халамжийн сангаас олгох тэтгэврийн хэмжээг 288.0 мянган төгрөгт хүргэж шинэчлэн тогтоох эрх зүйн орчин бүрдээд байна. Хуулийн төслийн уг заалт нь үндсэн хуультай зөрчилдөхгүй байгаа болно.

	
	
	2. Энэхүү хуулийн төслийн 5 дугаар зүйлийн 5.3 дахь заалтад “...хэрэглэх журмыг” гэсэн үгийн дараа “...ажил мэргэжлийн стандарт, ажлын байрны дүн шинжилгээг үндэслэн” гэсэн үг нэмэх
	Хуулийн төслийн 5.3 дахь хэсэг нь журам батлах зохицуулалт бөгөөд уг саналыг журамд тусгах нь зүйтэй юм. 

	2
	Монголын үйлдвэрчний эвлэлийн холбоо
/2023.01.03, 01/04/
	Хуулийн төсөлд тусгайлан өгөх саналгүй.

	3
	Монголын ахмадын холбоо
/2022.11.07, 144/
	Тэтгэврийн хэмжээг зохистой байдлаар нэмэгдүүлдэг байх.
	Хуулийн төслийн 27 дугаар зүйлд 
“Тэтгэврийн хэмжээг нэмэгдүүлэх
27.1.Тэтгэвэр авагчийн тэтгэврийн хэмжээг өмнөх оны инфляцын жилийн дундаж түвшингээр жил бүрийн 4 дүгээр сарын 1-ний өдрөөс эхлэн нэмэгдүүлнэ.
27.2.Тэтгэврийн хэмжээг нэмэгдүүлэхэд шаардагдах хөрөнгийг улсын төсөв болон нийгмийн даатгалын сангийн төсөвт жил бүр тусгана.” гэж тусгасан. 
Ингэснээр тэтгэврийн хэмжээг жил бүр тогтсон хугацаанд нэмэгдүүлдэг болох юм.

	4
	Цэрэгжүүлсэн хамгаалалт, онцгой байдлын албаны үйлдвэрчний эвлэлийн холбоо
/2022.03.29, 22/07/
	Нийгмийн даатгалын сангаас олгох тэтгэвэр, тэтгэмжийн тухай хуульд шинэчилсэн найруулга хийх явцад цэрэгжүүлсэн хамгаалалт, онцгой байдлын албаны эрх зүйн баталгаа, албандаа ажиллах үндсэн Хөшүүрэг болсон 25-аас доошгүй жил тэтгэврийн даатгалын шимтгэл төлж, төмөр замын цэрэгжүүлсэн хамгаалалтын албанд ажилласан даатгуулагч өөрөө хүсвэл нас харгалзахгүй тэтгэвэр тогтоолгох эрхтэй гэсэн заалтыг хуулийн төслөөс хассан байгааг эргүүлэн тусгах.
	Хуулийн төслийн 5 дугаар зүйлийн 5.1.7-д “сонгодог, мэргэжлийн урлагийн байгууллагад гоцлол дуучин, бүжигчин, агаарын болон хэрэглэлийн гимнастик, акробат, тэнцвэр, уран нугаралт, хүнд жингийн үзүүлбэрийн жүжигчин, зэрлэг араатан, ан амьтан сургаж тоглуулагч, хөөмийчин, найрал хөгжмийн үлээвэр хөгжимчнөөр 20-оос доошгүй жил ажилласан, эсхүл нийтдээ 25-аас доошгүй жил, үүнээс 15-аас доошгүй жил дурдсан мэргэжлээр ажиллаж тэтгэврийн даатгалын шимтгэл төлсөн, мөн төмөр замын цэрэгжүүлсэн хамгаалалтын албанд 25-аас доошгүй жил ажиллаж тэтгэврийн даатгалын шимтгэл төлсөн даатгуулагч.” гэж тусгасан болно.

	5
	Монголын үндэсний худалдаа аж үйлдвэрийн танхим
	Хуулийн төсөлд тусгайлан өгөх саналгүй.

	6
	Монголын ахмад багш нарын холбоо /2022.09.08, 46/
	500.0-600.0 мянган төгрөгийн бага тэтгэвэртэй ахмадуудын тэтгэврийг нэмэгдүүлж, тэтгэврийн зөрүүг арилгах талаар зохих арга хэмжээ авч хэрэгжүүлж, ахмадууд, ахмад багш нарын Сэтгэлд нийцсэн шийдвэртэй арга хэмжээ авч хэрэгжүүлнэ гэдэгт гүнээ итгэж байна.
	Хуулийн төсөлд тэтгэврийн хэмжээг жил бүр тогтсон хугацаанд инфляцын жилийн дундаж түвшингээр нэмэгдүүлдэг байх зүйлийг тусгасан. Түүнчлэн даатгуулагчийн шимтгэл төлөх болон тэтгэвэр, тэтгэмж тогтоолгох цалин хөлс, түүнтэй адилтгах орлогын өнөөгийн үнэ цэнийг тодорхойлоход итгэлцүүр хэрэглэх, итгэлцүүрийг жил бүр шинэчлэн тогтоодог байхаар Нийгмийн даатгалын ерөнхий хуулийн төсөлд тусгаад байна. Дээрх зүйлүүдийг хуулийн төсөлд нарийвчлан тусгаснаар цаашид тэтгэврийн зөрүү үүсэхгүй байх, мөн тэтгэврийн худалдан авах чадвар, үнэ цэнэ алдагдахгүй байх эрх зүйн орчин бүрдэх юм.

	7
	Эрдэнэт үйлдвэрийн ил уурхайн ажиллагсдын үйлдвэрчний эвлэлийн хороо
/2022.05.25/
	“5.1.1.тэтгэврийн даатгалын шимтгэлийг нийтдээ 20-оос доошгүй жил төлсөн, 65 насанд хүрсэн даатгуулагч” гэснийг “5.1.1.тэтгэврийн даатгалын шимтгэлийг нийтдээ 20-оос доошгүй жил төлсөн 60 насанд хүрсэн даатгуулагч” гэж өөрчлөх. 
	Монгол Улсын хүн амын дундаж наслалт 2021 онд 71.01 жил болж, 26 жилийн өмнөх дундаж наслалтын түвшинтэй харьцуулахад 7.23 жилээр өссөн. Тухайлбал, эрэгтэйчүүдийн дундаж наслалт 67.05 болж 4.95 жилээр, эмэгтэйчүүдийнх 76.47 болж 11.04 жилээр тус тус өссөн байна. Тэтгэврийн насны хүн 2021 онд нийт хүн амын 10.0 хувийг эзэлж байсан бол 2030 онд 13.37, 2050 онд 19.42 хувьд хүрэхээр байна. Түүнчлэн 10 даатгуулагчид ногдох тэтгэвэр авагчийн тооны харьцаа 2021 онд 4 байгаа бөгөөд 2025 оноос эхлэн хүн ам зүйн цонх үе хаагдаж, дундаж наслалт нэмэгдсэнээр нийт хүн амд эзлэх тэтгэвэр авагчдын тоо өсөж 2030 онд 7, цаашид 2050 оноос 9 тэтгэвэр авагч болох юм. Иймээс Нийгмийн даатгалын сангаас олгох тэтгэврийн тухай хуулийн төсөлд өнөөдрийн тэтгэвэр тогтоолгох эрх үүсэх насыг бууруулахгүй, хүрсэн түвшинг хадгалахаар тусгаад байгаа юм. 



	
	
	“5.1.2.тэтгэврийн даатгалын шимтгэлийг 25-аас доошгүй жил төлсөн, 60 насанд хүрсэн эрэгтэй, 55 насанд хүрсэн эмэгтэй” гэснийг тэтгэврийн даатгалын шимтгэлийг 25-аас доошгүй жил төлсөн 55 насанд хүрсэн эрэгтэй, 50 насанд хүрсэн эмэгтэй” гэж өөрчлөх.
	

	
	
	“5.1.3.төрүүлсэн болон гурав хүртэл настайд нь үрчлэн авсан дөрөв ба түүнээс дээш хүүхдээ зургаан нас хүртэл өсгөсөн тэтгэврийн даатгалын шимтгэлийг 20-оос доошгүй жил төлсөн 50 насанд хүрсэн эмэгтэй” гэснийг “5.1.3.дөрөв ба түүнээс дээш хүүхэд төрүүлсэн тэтгэврийн даатгалын шимтгэлийг 20-оос доошгүй жил төлсөн 45 насанд хүрсэн эмэгтэй, мөн “3 хүртэл настайд нь үрчлэн авсан дөрөв ба түүнээс дээш хүүхдээ зургаан нас хүртэл өсгөсөн тэтгэврийн даатгалын шимтгэлийг 20-оос доошгүй жил төлсөн, 48 насанд хүрсэн эмэгтэй” гэж өөрчлөх.
	

	
	
	“5.1.4.нийтдээ 20-оос доошгүй жил, үүнээс 10-аас доошгүй жил газрын доор болон хөдөлмөрийн хортой, халуун нөхцөлд ажиллаж тэтгэврийн даатгалын шимтгэл төлсөн 55 насанд хүрсэн эрэгтэй, нийтдээ 20-оос доошгүй жил, үүнээс 7 жил 6 сараас доошгүй жил мөн нөхцөлд ажиллаж тэтгэврийн даатгалын шимтгэл төлсөн 50 насанд хүрсэн эмэгтэй” гэснийг “5.1.4.нийтдээ 20-оос доошгүй жил, үүнээс 10-аас доошгүй жил газрын доор болон хөдөлмөрийн хортой, халуун нөхцөлд ажиллаж тэтгэврийн даатгалын шимтгэл төлсөн 48 насанд хүрсэн эрэгтэй, нийтдээ 20-оос доошгүй жил, үүнээс 7 жил 6 сараас доошгүй жил мөн нөхцөлд ажиллаж тэтгэврийн даатгалын шимтгэл төлсөн 45 насанд хүрсэн эмэгтэй” гэж өөрчлөх.
	

	
	
	5.1.5.нийтдээ 20-оос доошгүй жил, үүнээс 12 жил 6 сараас доошгүй жил хөдөлмөрийн хүнд нөхцөлд ажиллаж тэтгэврийн даатгалын шимтгэл төлсөн 55 насанд хүрсэн эрэгтэй, түүнчлэн нийтдээ 20-оос доошгүй жил, үүнээс 10-аас доошгүй жил мөн нөхцөлд ажиллаж тэтгэврийн даатгалын шимтгэл төлсөн 50 насанд хүрсэн эмэгтэй” гэснийг “5.1.5.нийтдээ 20-оос доошгүй жил, үүнээс 12 жил 6 сараас доошгүй жил хөдөлмөрийн хүнд нөхцөлд ажиллаж тэтгэврийн даатгалын шимтгэл төлсөн 50 насанд хүрсэн эрэгтэй, түүнчлэн нийтдээ 20-оос доошгүй жил, үүнээс 10-аас доошгүй жил мөн нөхцөлд ажиллаж тэтгэврийн даатгалын шимтгэл төлсөн 48 насанд хүрсэн эмэгтэй” гэж өөрчлөх.
	

	
	
	“9.1.Өндөр насны тэтгэврийг даатгуулагч өргөдлөө тэтгэвэр тогтоолгох насанд хүрэхээс өмнө гаргасан бол уг насанд хүрсэн өдрөөс, хэрэв тэтгэвэр тогтоолгох насанд хүрснээс хойш гаргасан бол өргөдлийг нийгмийн даатгалын байгууллага хүлээн авсан өдрөөс эхлэн нас барсны дараагийн сарыг дуустал олгоно.” гэснийг “9.1.Өндөр насны тэтгэврийг даатгуулагч өргөдлөө тэтгэвэр тогтоолгох насанд хүрэхээс өмнө гаргасан бол уг насанд хүрсэн өдрөөс, хэрэв тэтгэвэр тогтоолгох насанд хүрснээс хойш гаргасан бол өргөдлийг нийгмийн даатгалын байгууллага хүлээн авсан өдрөөс өмнөх гурван сараас нас барсны дараагийн сарыг дуустал олгоно.”
	Хуулийн төслийн 9 дүгээр зүйлийн 9.1 дэх хэсгийг  “ ...нийгмийн даатгалын байгууллага хүлээн авсан өдрөөс өмнөх гурван сараас нас барсны дараагийн сарыг дуустал олгоно.” гэж өөрчлөх боломжгүй юм. Өөрөөр хэлбэл даатгуулагч тэтгэвэр тогтоолгох өргөдлөө нийгмийн даатгалын байгууллагад хүргүүлсэн өдрөөс түүнд тэтгэврийг тооцож олгож байгаа бөгөөд өмнөх 3 сарын тэтгэврийг нөхөн олгох нь эрх зүйн үндэслэлгүй болно. 

	
	
	“11.1.Тэтгэврийн даатгалын шимтгэлийг 20-оос доошгүй жил, эсхүл хөдөлмөрийн чадвараа алдахын өмнөх сүүлийн 5 жилд нийтдээ 36 ба түүнээс дээш сар төлсөн даатгуулагч ердийн өвчин, ахуйн ослын улмаас хөдөлмөрийн чадвараа 50 ба түүнээс дээш хувиар алдсан бол хөдөлмөрийн чадвар алдсаны тэтгэвэр тогтоолгон авах эрхтэй.” гэснийг “11.1.Тэтгэврийн даатгалын шимтгэлийг 20-оос доошгүй жил, эсхүл хөдөлмөрийн чадвараа алдахын өмнөх сүүлийн 5 жилд нийтдээ 36 ба түүнээс дээш сар төлсөн даатгуулагч ердийн өвчин, ахуйн ослын улмаас хөдөлмөрийн чадвараа 40 ба түүнээс дээш хувиар алдсан бол хөдөлмөрийн чадвар алдсаны тэтгэвэр тогтоолгон авах эрхтэй.” гэж өөрчлөх. 
	Тэтгэврийн даатгалын санд шаардагдах улсын төсвийн татаас хурдацтай өсөж, төсвийн даацаас хэтрэх түвшинд очих, Улсын төсвийн татаас 2021 онд ДНБ-ий 1.4 хувьтай тэнцэж байсан бол 2030 онд 6.8 хувь, 2050 онд 11.3 хувь хүртэл өсөх төлөвтэй байна. 

Иймд нийгмийн даатгалын сан, улсын төсвийн зардлыг нэмэгдүүлэх саналыг тусгах боломжгүй байна.

	
	
	“15.1.Тэтгэврийн даатгалын шимтгэлийг 20-оос доошгүй жил, эсхүл нас барахын өмнөх сүүлийн 5 жилд нийтдээ 36 ба түүнээс дээш сар төлсөн даатгуулагч, эсхүл өндөр насны, хөдөлмөрийн чадвар алдсаны тэтгэвэр авагч нас барсан бол түүний асрамжид байсан гэр бүлийн доор дурдсан гишүүн тэжээгчээ алдсаны тэтгэвэр тогтоолгон авах эрхтэй:” гэснийг “15.1.Тэтгэврийн даатгалын шимтгэлийг 15-аас доошгүй жил, эсхүл нас барахын өмнөх сүүлийн 5 жилд нийтдээ 36 ба түүнээс дээш сар төлсөн даатгуулагч, эсхүл өндөр насны, хөдөлмөрийн чадвар алдсаны тэтгэвэр авагч нас барсан бол түүний асрамжид байсан гэр бүлийн дараах гишүүн тэжээгчээ алдсаны тэтгэвэр тогтоолгон авах эрхтэй:” гэж өөрчлөх. 
	Тэтгэврийн даатгалын санд шаардагдах улсын төсвийн татаас хурдацтай өсөж, төсвийн даацаас хэтрэх түвшинд очих, Улсын төсвийн татаас 2021 онд ДНБ-ий 1.4 хувьтай тэнцэж байсан бол 2030 онд 6.8 хувь, 2050 онд 11.3 хувь хүртэл өсөх төлөвтэй байна. 

Иймд нийгмийн даатгалын сан, улсын төсвийн зардлыг нэмэгдүүлэх саналыг тусгах боломжгүй байна.

	
	
	“19.1.Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэврийн даатгалын шимтгэл төлсөн сүүлийн 20 жилийн доторх дараалсан 7 жилд шимтгэл төлсөн цалин хөлс, түүнтэй адилтгах орлогын нийлбэрийг 84-т хуваана” гэснийг “19.1.Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэврийн даатгалын шимтгэл төлсөн сүүлийн 20 жилийн доторх дараалсан 7 жилд шимтгэл төлсөн цалин хөлс, түүнтэй адилтгах орлогын нийлбэрийг 84-т хуваана” гэж өөрчлөх.
	Саналыг тусгаж, хуулийн төслийн 20 дугаар зүйлийн 20.1 дэх хэсгийг “Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэврийн даатгалын шимтгэл төлсөн сүүлийн 20 жилийн доторх дараалсан 5 жилд шимтгэл төлсөн цалин хөлс, түүнтэй адилтгах орлогын нийлбэрийг 60-д хувааж бодно.” гэж өөрчилсөн болно.

	Судлаач, иргэдээс ирүүлсэн санал

	98 иргэн
	Тэтгэвэр бодох дараалсан жилийг 5 болгох 
	Саналыг тусгаж, хуулийн төслийн 20 дугаар зүйлийн 20.1 дэх хэсгийг “Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэврийн даатгалын шимтгэл төлсөн сүүлийн 20 жилийн доторх дараалсан 5 жилд шимтгэл төлсөн цалин хөлс, түүнтэй адилтгах орлогын нийлбэрийг 60-д хувааж бодно.” гэж өөрчилсөн болно.

	30 иргэн
	Тэтгэврийн зөрүү, тэтгэвэр нэмэгдүүлэх 
	Хуулийн төсөлд тэтгэврийн хэмжээг жил бүр тогтсон хугацаанд инфляцын жилийн дундаж түвшингээр нэмэгдүүлдэг байх зүйлийг тусгасан. Түүнчлэн даатгуулагчийн шимтгэл төлөх болон тэтгэвэр, тэтгэмж тогтоолгох цалин хөлс, түүнтэй адилтгах орлогын өнөөгийн үнэ цэнийг тодорхойлоход итгэлцүүр хэрэглэх, итгэлцүүрийг жил бүр шинэчлэн тогтоодог байхаар Нийгмийн даатгалын ерөнхий хуулийн төсөлд тусгаад байна. Дээрх зүйлүүдийг хуулийн төсөлд нарийвчлан тусгаснаар  цаашид тэтгэврийн зөрүү үүсэхгүй байх, мөн тэтгэврийн худалдан авах чадвар, үнэ цэнэ алдагдахгүй байх эрх зүйн орчин бүрдэх юм.

	10 иргэн, 2 судлаач
	Тэтгэврийн тогтолцоог яаралтай шинэчлэх 
	Хуулийн төслийг боловсруулан 2023 оны 1 дүгээр сарын 5-ны өдрийн Засгийн газрын хуралдаанаар хэлэлцүүлэн, УИХ-д өргөн мэдүүлэхээр тогтсон. 

	7 иргэнээс
	Тэтгэвэр тогтоолгох насыг бууруулах 
	Монгол Улсын хүн амын дундаж наслалт 2021 онд 71.01 жил болж, 26 жилийн өмнөх дундаж наслалтын түвшинтэй харьцуулахад 7.23 жилээр өссөн. Тухайлбал, эрэгтэйчүүдийн дундаж наслалт 67.05 болж 4.95 жилээр, эмэгтэйчүүдийнх 76.47 болж 11.04 жилээр тус тус өссөн байна. Тэтгэврийн насны хүн 2021 онд нийт хүн амын 10.0 хувийг эзэлж байсан бол 2030 онд 13.37, 2050 онд 19.42 хувьд хүрэхээр байна. Түүнчлэн 10 даатгуулагчид ногдох тэтгэвэр авагчийн тооны харьцаа 2021 онд 4 байгаа бөгөөд 2025 оноос эхлэн хүн ам зүйн цонх үе хаагдаж, дундаж наслалт нэмэгдсэнээр нийт хүн амд эзлэх тэтгэвэр авагчдын тоо өсөж 2030 онд 7, цаашид 2050 оноос 9 тэтгэвэр авагч болох юм. Иймээс Нийгмийн даатгалын сангаас олгох тэтгэврийн тухай хуулийн төсөлд өнөөдрийн тэтгэвэр тогтоолгох эрх үүсэх насыг бууруулахгүй, хүрсэн түвшинг хадгалахаар тусгаад байгаа юм. 

	63 иргэн
	Тэтгэвэр шударга бодох асуудлаар
	Нийгмийн даатгал нь эв санааны нэгдлийн зарчимтай  хуваарилалтын тогтолцоотой бөгөөд цаашид урт хугацаанд хуримтлалын тогтолцоонд үе шаттай шилжүүлэх юм. Үүнтэй уялдуулан хуулийн төслийн 6 дугаар зүйлд “1979 оны 1 дүгээр сарын 1-ний өдөр ба түүнээс хойш төрсөн бол нэрийн дансны аргыг, 1960-1979 онд төрсөн бол цалинд үндэслэсэн болон нэрийн дансны аргаас өөрт таатайг сонгон хэрэглэх”-ээр тусгасан. Даатгуулагчийн тэтгэврийг нэрийн дансны аргаар бодох нь түүний төлсөн шимтгэлийн хэмжээтэй уялдсан шударга тэтгэвэр тогтоогдох нөхцөл бүрдэх юм.

